
Հավանություն տալ Հայաստանի Հանրապետության նախնական մասնագիտական (արհեստագործական) և միջին մասնագիտական ուսումնական հաստատությունների գերատեսչական ենթակայության փոփոխության ռազմավարությանը և դրա իրականացման 2011-2013 թվականների միջոցառումների ժամանակացույցին` համաձայն NN 1 և 2 հավելվածների:

1. ՆԵՐԱԾՈՒԹՅՈՒՆ

Հայաստանի Հանրապետության նախնական մասնագիտական (արհեստագործական) ու միջին մասնագիտական (այսուհետև` ՆՄՄԿ) ուսումնական հաստատությունների գերատեսչական ենթակայության փոփոխության միջնաժամկետ ռազմավարության ծրագիրը մշակվել է Մասնագիտական կրթության և ուսուցման (ՄԿՈՒ) ոլորտի հայաստանյան և միջազգային փորձագետների երաշխավորությունների հիման վրա, որոնք արդյունք են արդեն շուրջ 5 տարի շարունակվող քննարկումների: 

Ռազմավարական ծրագիրը ներառում է ուսումնական հաստատությունների գերատեսչական ենթակայության վերանայման անհրաժեշտության, գործընթացի իրականացման հետ կապված գործառույթների և մեխանիզմների հարցերը: Ենթադրվում է, որ հաստատությունների գերատեսչական ենթակայության վերանայումը և դրանք մեկ գերատեսչական ենթակայության` այս դեպքում ՀՀ կրթության և գիտության նախարարությանը հանձնելը կնպաստի մասնագիտական կրթության ոլորտում սոցիալական գործընկերային վարույթի ամբողջական ներդրմանը, պատվիրատու - սոցիալական ենթակառուցվածքներ - իրականացնող շղթայի արդյունավետ փոխկապակցմանը:

Մասնավորապես 2005 թվականին Եվրոպական հանձնաժողովի պատվիրակության հրավերով Հայաստան ժամանած ՄԿՈՒ ոլորտի  միջազգային փորձագետ Յանիս Սոֆիանոպուլոսը նախապատրաստել էր «Հայաստանում ՄԿՈՒ ոլորտի գնահատման զեկույցը», որում նշվում է, որ ՄԿՈՒ համակարգում կարևորագույն հիմնախնդիրներից է ուսումնական հաստատությունների ենթակայության հարցը:  

Կրթության ոլորտում աջակցության ծրագրեր իրականացնող կազմակերպությունները (միջազգային, հասարակական, բարեգործական և այլն) նույնպես նախապատվությունը տալիս են ՀՀ կրթության և գիտության նախարարության հետ համագործակցությանը` որպես համակարգի պատասխանատուի:

Խնդրի շուրջ քննարկումներից ակնհայտ է այն, որ պատվեր ձևավորողը, կադրեր պատրաստողը և կրթության որակի ապահովումը վերահսկող պատասխանատուն չպետք է լինի նույն պետական մարմինը: Կրթական քաղաքականությունը պետք է հստակորեն սահմանի պատասխանատվությունների և իրավասությունների բաշխումը պետական կառավարման և տեղական ինքնակառավարման մարմինների, ինչպես նաև կառավարության ու սոցիալական գործընկերների միջև: 

Ռազմավարական ծրագիրը մշակելիս հաշվի են առնվել երկրի ընդհանուր կրթական քաղաքականությանը, սոցիալ-տնտեսական զարգացման ազգային ծրագրին ու գերակայություններին համապատասխանեցնելու վերաբերյալ պահանջը:
Իրավիճակի նկարագրությունը 

Հայաստանի Հանրապետության մասնագիտական կրթության համակարգը ձևավորվել է դեռևս 20-րդ դարի սկզբներին և իր գոյության ու գործունեության ընթացքում պատրաստել է հարյուր հազարավոր մասնագետներ, որոնք անգնահատելի դեր են կատարել Հայաստանի տնտեսության ստեղծման ու զարգացման գործում: Սակայն 80-ական թվականներից նախնական մասնագիտական (արհեստագործական) և միջին մասնագիտական կրթական համակարգը հետընթաց ապրեց, իսկ 90-ականներին համակարգի դերակատարումը տնտեսության մեջ բոլորովին անտեսվեց: 

Հանրապետության սոցիալ-տնտեսական զարգացման ներկա փուլում էական նշանակություն ունի նախնական մասնագիտական (արհեստագործական) և միջին մասնագիտական որակյալ կրթությունն ու ուսուցումը: Նրա ապահովումն ու մատչելիությունը հանրապետության տնտեսական աճի, աղքատության ու անհավասարության նվազեցման կարևորագույն գործոններից մեկն է:

Վերջին տասնամյակի ընթացքում ՀՀ կառավարության, ՀՀ կրթության և գիտության նախարարության և շահագրգիռ մարմինների կողմից քայլեր են ձեռնարկվել շտկելու  իրավիճակը և իրականացվել են մի շարք բարեփոխումներ:

Նախնական մասնագիտական (արհեստագործական) և միջին մասնագիտական կրթական համակարգի բարեփոխումների իրականացման էական քայլն հանդիսացավ <<Նախնական մասնագիտական (արհեստագործական) և միջին մասնագիտական կրթության մասին>> ՀՀ օրենքի ընդունումն Ազգային ժողովի կողմից 2005 թվականին: Նշված օրենքը կարգավորում է ՆՄՄԿ համակարգում Հայաստանի Հանրապետության պետական քաղաքականության սկզբունքները, կազմակերպա-իրավական և ֆինանսատնտեսական հիմքերը, իրավաբանական և ֆիզիկական անձանց իրավունքներն ու պարտականությունները: 

2011 թվականի ապրիլի 1-ի դրությամբ Հայաստանի Հանրապետության նախնական մասնագիտական (արհեստագործական) և միջին մասնագիտական պետական ուսումնական հաստատությունների թիվը կազմել է 105, որից 77-ը միջին մասնագիտական ուսումնական հաստատություններ են, իսկ 28-ը` արհեստագործական ուսումնարաններ: Միջին մասնագիտական ուսումնական հաստատություններն ըստ գերատեսչական ենթակայության գտնվում են 6 նախարարությունների և 1 վարչության ենթակայության տակ: 28 արհեստագործական ուսումնարաններից 15-ը գտնվում են 1 նախարարության, իսկ 13-ը` մարզպետարանների և Երևանի քաղաքապետարանի ենթակայության տակ: Ըստ գերատեսչական ենթակայության ուսումնական հաստատությունների բաշխվածության առավել հստակ պատկերը ներկայացված է ստորև բերված աղյուսակում:

ՀՀ նախնական մասնագիտական (արհեստագործական) և միջին մասնագիտական պետական ուսումնական հաստատությունների
բաշխվածությունը ըստ գերատեսչական ենթակայության

	-
	1

	11
	ՀՀ Արագածոտնի մարզպետարան
	1
	-
	1

	12
	ՀՀ Կոտայքի մարզպետարան
	2
	-
	2

	13
	ՀՀ Գեղարքունիքի մարզպետարան
	1
	-
	1

	14
	ՀՀ Տավուշի մարզպետարան
	1
	-
	1

	15
	ՀՀ Լոռու մարզպետարան
	1
	-
	1

	                                                      Ընդամենը
	105
	77
	28


2. Հիմնախնդիրները

Ներկայացված տվյալների դիտարկումը ցույց է տալիս, որ 105 մասնագիտական ուսումնական հաստատությունները գտնվում են 15 տարբեր ենթակայությունների ներքո, ընդ որում միջին մասնագիտական ուսումնական հաստատությունները տարբեր նախարարությունների ենթակայությամբ, իսկ նախնական մասնագիտական (արհեստագործական) ուսումնական հաստատությունները` մարզպետարանների և քաղաքապետարանի: Միայն ՀՀ կրթության և գիտության նախարարության ենթակայությամբ են գործում և' նախնական մասնագիտական (արհեստագործական), և' միջին մասնագիտական ուսումնական հաստատություններ: Թվում է, որ որևէ խնդիր այստեղ չի կարող առաջանալ, որովհետև բոլոր նախարարությունները և մարզպետարանները պետական կառույցներ են և իրենց մոտեցումների մեջ պետք է ղեկավարվեն կրթության ոլորտում պետական ռազմավարությունից բխող և ՀՀ օրենսդրությամբ ամրագրված նույն իրավական ակտերով և տրամաբանությամբ: Դա իրոք այդպես է, եթե խոսվում է ընդհանուր մոտեցումների մասին: Սակայն հարցի հետ կապված մանրամասները ավելի հանգամանալից դիտարկելու պարագայում ի հայտ են գալիս հետևյալ հիմնախնդիրները.

1. Ոլորտային գերատեսչությունների ենթակայությամբ գործող ուսումնական հաստա-տություններում պատվիրատու (գործատու) - սոցիալական ենթակառուցվածքներ - կրթության կազմակերպում ուղիղ և հակադարձ շղթայում տեղի են ունենում շահերի բախում:
2. Նախնական մասնագիտական (արհեստագործական) կրթության որակավորումները և միջին մասնագիտական կրթության մասնագիտությունները որակավորումերի ազգային շրջանակի սանդղակում (նախագիծը շրջանառվում է) գտնվում են հարակից, իսկ որոշ դեպքերում էլ նույն մակարդակում: Սա նշանակում է, որ այդ մակարդակների կրթական ծրագրերի իրականացման ժամանակ ուսումնական հաստատությունները իրենց աշխատանքի ընթացքում շատ սերտ համագործակցության մեջ պետք է լինեն: Տարբեր գերատեսչական ենթակայությամբ գործելու պարագայում համագործակցության և աշխատանքների փոխհամաձայնեցման բնագավառում առաջանում են տարբեր խնդիրներ, որոնց հաղթահարումը լրացուցիչ ժամանակ է պահանջում, նվազում է հարցերի լուծման արդյունավետությունը: Նույնը նկատելի է նաև տարբեր ենթակայություն ունեցող միջին մասնագիտական ուսումնական հաստատությունների պարագայում, չնայած դրանք նույն մակարդակի կրթական ծրագրեր են իրականացնում:
3. Բոլոր պետական մասնագիտական ուսումնական հաստատությունները ֆինանսավորվում են պետական բյուջեից, ընդ որում տարբեր ենթակայությունների պարագայում պետական բյուջեից հատկացումը նրանց տրամադրվում է տարբեր ճանապարհներով: Այստեղ, թվում է, թե որևէ խնդիր չկա: Սակայն եթե բյուջետային հատկացումը դիտարկվում է որպես մասնագիտական կրթության կարիքների համար պետական բյուջեի նույն հոդվածով կատարվող միասնական ծախս, պարզվում է, որ տարբեր ենթակայությունների գոյության դեպքում բյուջետային ծախսի տվյալ հոդվածի ամբողջությունը բաժանվում է մասերի: Սովորաբար դա հանգեցնում է հատկացված միջոցների փոշիացման և ոչ ռացիոնալ օգտագործման: Մասնավորապես, նույն նախարարությունը կարող է ըստ ստեղծված փաստացի վիճակի ուսումնական հաստատությունների միջև միջոցների որոշակի չափով վերաբաշխում կատարել: Տարբեր ենթակայությունների դեպքում դա հնարավոր չէ: Ստացվում է, որ 105 ուսումնական հաստատություններից 39-ը ֆինանսական միջոցները ռացիոնալ օգտագործմանն ուղղված այս կարևոր գործընթացից դուրս են մնում: Արդյունքում, կարող է մի նախարարությունում մասնագիտական կրթության համար պետական բյուջեից ստացված ֆինանսավորման մի մասը չօգտագործվել, իսկ մյուսում` պահանջ առաջանա: 
4. Նախնական մասնագիտական (արհեստագործական) և միջին մասնագիտական ուսումնական հաստատություններ ունեցող նախարարությունները և մյուս կազմակերպությունները ունեն համապատասխան ստորաբաժանումներ կամ առանձին մասնագետներ, ովքեր կանոնակարգում և համակարգում են հաստատությունների գործունեությունը: Հանրապետության մասշտաբով այդ աշխատողների թիվը զգալի չափով գերազանցում է իրականում պահանջվող աշխատողների թվին: Դա նշանակում է, որ հաստատությունների տարբեր գերատեսչական ենթակայության գոյության պարագայում կառավարման համակարգում աշխատողների թիվը արհեստականորեն ուռճացված է, ինչը լրացուցիչ բյուջետային ծախսեր է պահանջում:  
5. Նախնական մասնագիտական (արհեստագործական) և միջին մասնագիտական կրթության բնագավառի աշխատանքերի բարելավմանն ուղղված միջոցառումներն ընդլայնվում են և ներառում բոլոր ուսումնական հաստատությունները: Այդ նպատակով մշակվում են կարողություններին միտված պետական կրթական չափորոշիչներ, կազմվում ուսումնական պլաններ և մոդուլային ուսումնական ծրագրեր: Դրանք արդեն իսկ ներդրված են ուսումնական հաստատություններում: Բարելավման նպատակով իրականացվող աշխատանքների շարքում առանձնահատուկ տեղ է հատկացվում ուսումնական հաստատությունների աշխատակիցների նպատակային վերապատրաստումներին, ներդրվում են կառավարման նոր մոդելներ, ուսումնական հաստատությունները պետք է մշակեն իրենց աշխատանքային տարեկան բիզնես պլաններ, միջնաժամկետ զարգացման ծրագրեր: Տարբեր ենթակայությունների պարագայում այս աշխատանքների ընթացքը որոշակի չափով դանդաղում է, հաճախ էլ կարող են հակասական իրավիճակներ առաջանալ:

Նշված հիմնախնդիրների առկայությունը պահանջում է համապատասխան լուծումներ, որի համար առաջին հերթին անհրաժեշտ է նախնական մասնագիտական (արհեստագործական) և միջին մասնագիտական բոլոր պետական ուսումնական հաստատությունները բերել մեկ ենթակայության`  որպես կրթության կառավարման պետական լիազորված մարմնի, ՀՀ կրթության և գիտության նախարարության ենթակայության:

3. ՆՄՄԿ ուսումնական հաստատությունների գերատեսչական ենթակայության փոփոխության միջնաժամկետ ռազմավարության ծրագրի իրականացումը

Հաշվի առնելով, որ ուսումնական հաստատությունների ենթակայության փոփոխման գործընթացը ներառում է մի խումբ ենթագործընթացներ (ենթաօրենսդրական ակտերի փոփոխություն, բյուջետային ֆինանսավորման վերանայում, ուսումնական հաստատությունների հանձնում-ընդունում և այլն), այն կիրականացվի 2011-2013 թվականների ընթացքում` 3 փուլերով.

1. առաջին փուլով` 2011 թվականի ընթացքում ՀՀ կրթության և գիտության նախարարության ենթակայությանը կհանձնվեն 13 արհեստագործական ուսումնարաններ,  

2. երկրորդ փուլով` 2012 թվականի ընթացքում ՀՀ կրթության և գիտության նախարարության ենթակայությանը կհանձնվեն 13 միջին մասնագիտական ուսումնական հաստատություններ (ՀՀ գյուղատնտեսության նախարարության, ՀՀ մշակույթի նախարարության, ՀՀ սպորտի և երիտասարդության հարցերի նախարարության և ՀՀ էներգետիկայի և բնական պաշարների նախարարության ենթակայությամբ գործող): 2011 թվականի ընթացքում այս ուսումնական հաստատություններում կճշգրտվեն և ավարտուն վիճակի կբերվեն աշխատաշուկայի պահանջներին համապատասխան առավել պահանջարկված մասնագիտությունների ցանկը և կիրականացվեն ենթակայության փոփոխման հետ կապված նախապատրաստական աշխատանքները:   
3. Երրորդ փուլով` 2013 թվականի ընթացքում ՀՀ կրթության և գիտության նախարարության ենթակայությանը կհանձնվեն ՀՀ առողջապահության նախարարության ենթակայությամբ գործող 11 միջին մասնագիտական ուսումնական հաստատություններ: 2011-2012 թվականների ընթացքում այս ուսումնական հաստատություններում կճշգրտվեն և ավարտուն վիճակի կբերվեն առողջապահության ոլորտում առավել պահանջարկված մասնագիտությունների ցանկը և կիրականացվեն ենթակայության փոփոխման հետ կապված նախապատրաստական աշխատանքները:   
Հավելված N 2

ՀՀ կառավարության 2011 թ.
___-ի N ____-Ն արձանագրային որոշման
ԺԱՄԱՆԱԿԱՑՈՒՅՑ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽՆԱԿԱՆ ՄԱՍՆԱԳԻՏԱԿԱՆ 

(ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԳԵՐԱՏԵՍՉԱԿԱՆ ԵՆԹԱԿԱՅՈՒԹՅԱՆ 
ՓՈՓՈԽՈՒԹՅԱՆ ՌԱԶՄԱՎԱՐՈՒԹՅԱՆ ԻՐԱԿԱՆԱՑՄԱՆ
  2011-2013 ԹՎԱԿԱՆՆԵՐԻ   ՄԻՋՈՑԱՌՈՒՄՆԵՐԻ 
	N
	Ուսումնական հաստատության անվանումը
	Ենթակայությունը
	ՀՀ կրթության և գիտության նախարարությանը ենթակայության փոխանցման ժամկետը 

	
	
	
	2011թ.
	2012թ.
	2013թ.

	1. 
	Երևանի N 4 արհեստագործական ուսումնարան
	Երևանի քաղաքապետարան 
	
	
	

	2. 
	Երևանի N 5 արհեստագործական ուսումնարան
	Երևանի քաղաքապետարան 
	
	
	

	3. 
	Երևանի N 7 արհեստագործական ուսումնարան
	Երևանի քաղաքապետարան 
	
	
	

	4. 
	Երևանի N 9 արհեստագործական ուսումնարան
	Երևանի քաղաքապետարան 
	
	
	

	5. 
	Երևանի N 10 արհեստագործական ուսումնարան
	Երևանի քաղաքապետարան 
	
	
	

	6. 
	Էջմիածնի արհեստագործական ուսումնարան
	ՀՀ Արմավիրի մարզպետարան
	
	
	

	7. 
	Գյումրու N 3 արհեստագործական ուսումնարան
	ՀՀ Շիրակի մարզպետարան
	
	
	

	8. 
	Արագածի արհեստագործական ուսումնարան
	ՀՀ Արագածոտնի մարզպետարան
	
	
	

	9. 
	Բյուրեղավանի արհեստագործական ուսումնարան
	ՀՀ Կոտայքի մարզպետարան
	
	
	

	10. 
	Աբովյանի N1 արհեստագործական ուսումնարան
	ՀՀ Կոտայքի մարզպետարան
	
	
	

	11. 
	Սևանի արհեստագործական ուսումնարան
	ՀՀ Գեղարքունիքի մարզպետարան
	
	
	

	12. 
	Բերդի արհեստագործական ուսումնարան
	ՀՀ Տավուշի մարզպետարան
	
	
	

	13. 
	Վանաձորի N1 արհեստագործական ուսումնարան
	ՀՀ Լոռու մարզպետարան
	
	
	

	14. 
	Երևանի պետական գյուղատնտեսական  քոլեջ
	ՀՀ գյուղատնտեսության նախարարություն
	
	
	

	15. 
	Շիրակի պետական գյուղատնտեսական քոլեջ
	ՀՀ գյուղատնտեսության նախարարություն
	
	
	

	16. 
	Վանաձորի պետական գյուղատնտեսական քոլեջ
	ՀՀ գյուղատնտեսության նախարարություն
	
	
	

	17. 
	Ստեփանավանի պետական գյուղատնտեսական քոլեջ
	ՀՀ գյուղատնտեսության նախարարություն
	
	
	

	18. 
	Գավառի պետական գյուղատնտեսական քոլեջ
	ՀՀ գյուղատնտեսության նախարարություն
	
	
	


	19. 
	Գորիսի պետական գյուղատնտեսական քոլեջ
	ՀՀ գյուղատնտեսության նախարարություն
	
	
	

	20. 
	Մասիսի պետական գյուղատնտեսական քոլեջ
	ՀՀ գյուղատնտեսության նախարարություն
	
	
	

	21. 
	Նոր Գեղիի պետական գյուղատնտեսական քոլեջ
	ՀՀ գյուղատնտեսության նախարարություն
	
	
	

	22. 
	Սպիտակի պետական գյուղատնտեսական քոլեջ
	ՀՀ գյուղատնտեսության նախարարություն
	
	
	

	23. 
	Երևանի մշակույթի պետական քոլեջ
	ՀՀ մշակույթի նախարարություն
	
	
	

	24. 
	Երևանի օլիմպիական հերթափոխի պետական մարզական քոլեջ
	ՀՀ սպորտի և երիտասարդության հարցերի նախարարություն
	
	
	

	25. 
	Գյումրու օլիմպիական հերթափոխի պետական մարզական քոլեջ
	ՀՀ սպորտի և երիտասարդության հարցերի նախարարություն
	
	
	

	26. 
	Աբովյանի պետական էներգետիկական քոլեջ
	ՀՀ էներգետիկայի և բնական պաշարների նախարարություն
	
	
	

	27. 
	Երևանի պետական հենակետային բժշկական քոլեջ
	ՀՀ առողջապահության նախարարություն
	
	
	

	28. 
	Երևանի «Էրեբունի» պետական բժշկական քոլեջ
	ՀՀ առողջապահության նախարարություն
	
	
	

	29. 
	Գյումրու պետական բժշկական քոլեջ
	ՀՀ առողջապահության նախարարություն
	
	
	

	30. 
	Վանաձորի պետական բժշկական քոլեջ
	ՀՀ առողջապահության նախարարություն
	
	
	

	31. 
	Կապանի պետական բժշկական քոլեջ
	ՀՀ առողջապահության նախարարություն
	
	
	

	32. 
	Դիլիջանի պետական բժշկական քոլեջ
	ՀՀ առողջապահության նախարարություն
	
	
	

	33. 
	Արմավիրի բժշկական քոլեջ
	ՀՀ առողջապահության նախարարություն
	
	
	

	34. 
	Հրազդանի բժշկական քոլեջ
	ՀՀ առողջապահության նախարարություն
	
	
	

	35. 
	Արարատի բժշկական քոլեջ
	ՀՀ առողջապահության նախարարություն
	
	
	

	36. 
	Գավառի բժշկական քոլեջ
	ՀՀ առողջապահության նախարարություն
	
	
	

	37. 
	Մարտունիի բժշկական քոլեջ
	ՀՀ առողջապահության նախարարություն
	
	
	


ՀԻՄՆԱՎՈՐՈՒՄ
	1.
	Անհրաժեշտությունը

	
	        Հայաստանի Հանրապետության նախնական մասնագիտական (արհեստագործական) ու միջին մասնագիտական (այսուհետև` ՆՄՄԿ) ուսումնական հաստատությունների գերատեսչական ենթակայության փոփոխության միջնաժամկետ ռազմավարության ծրագիրը մշակվել է Մասնագիտական կրթության և ուսուցման (ՄԿՈՒ) ոլորտի հայաստանյան և միջազգային փորձագետների երաշխավորությունների հիման վրա, որոնք արդյունք են արդեն շուրջ 5 տարի շարունակվող քննարկումների: 

         Ռազմավարական ծրագիրը ներառում է ուսումնական հաստատությունների գերատեսչական ենթակայության վերանայման անհրաժեշտության, գործընթացի իրականացման հետ կապված գործառույթների և մեխանիզմների հարցերը: Ենթադրվում է, որ հաստատությունների գերատեսչական ենթակայության վերանայումը և դրանք մեկ գերատեսչական ենթակայության` այս դեպքում ՀՀ կրթության և գիտության նախարարությանը հանձնելը կնպաստի մասնագիտական կրթության ոլորտում սոցիալական գործընկերային վարույթի ամբողջական ներդրմանը, պատվիրատու - սոցիալական ենթակառուցվածքներ  իրականացնող շղթայի արդյունավետ փոխկապակցմանը:

	2.
	Ընթացիկ իրավիճակը և խնդիրները

	
	Հանրապետության սոցիալ-տնտեսական զարգացման ներկա փուլում էական նշանակություն ունի նախնական մասնագիտական (արհեստագործական) և միջին մասնագիտական որակյալ կրթությունն ու ուսուցումը: Նրա ապահովումն ու մատչելիությունը հանրապետության տնտեսական աճի, աղքատության ու անհավասարության նվազեցման կարևորագույն գործոններից մեկն է:

Ներկայում հանրապետությունում գործող 110 նախնական մասնագիտական (արհեստագործական) և միջին մասնագիտական ուսումնական հաստատությունները գտնվում են 15 տարբեր գերատեսչությունների ենթակայության ներքո, ընդ որում միջին մասնագիտական ուսումնական հաստատությունները տարբեր նախարարությունների ենթակայությամբ, իսկ նախնական մասնագիտական (արհեստագործական) ուսումնական հաստատությունները` մարզպետարանների և քաղաքապետարանի: Միայն ՀՀ կրթության և գիտության նախարարության ենթակայությամբ են գործում և' նախնական մասնագիտական (արհեստագործական), և' միջին մասնագիտական ուսումնական հաստատություններ: 

Վերը նշված պայմաններում առկա են հետևյալ հիմնախնդիրները.

1. Ոլորտային գերատեսչությունների ենթակայությամբ գործող ուսումնական հաստատություններում պատվիրատու (գործատու) - սոցիալական ենթակառուցվածքներ - կրթության կազմակերպում ուղիղ և հակադարձ շղթայում տեղի են ունենում շահերի բախում:
2. Նախնական մասնագիտական (արհեստագործական) կրթության որակավորումները և միջին մասնագիտական կրթության մասնագիտությունները որակավորումերի ազգային շրջանակի սանդղակում (նախագիծը շրջանառվում է) գտնվում են հարակից, իսկ որոշ դեպքերում էլ նույն մակարդակում: Տարբեր գերատեսչական ենթակայությամբ գործելու պարագայում համագործակցության և աշխատանքների փոխհամաձայնեցման բնագավառում առաջանում են տարբեր խնդիրներ, որոնց հաղթահարումը լրացուցիչ ժամանակ է պահանջում, նվազում է հարցերի լուծման արդյունավետությունը: 

3. Բոլոր պետական մասնագիտական ուսումնական հաստատությունները ֆինանսավորվում են պետական բյուջեից, ընդ որում տարբեր ենթակայությունների պարագայում պետական բյուջեից հատկացումը նրանց տրամադրվում է տարբեր ճանապարհներով: Տարբեր ենթակայությունների գոյության դեպքում բյուջետային ծախսի տվյալ հոդվածի ամբողջությունը բաժանվում է մասերի: Սովորաբար դա հանգեցնում է հատկացված միջոցների փոշիացման և ոչ ռացիոնալ օգտագործման: 

4. Նախնական մասնագիտական (արհեստագործական) և միջին մասնագիտական ուսումնական հաստատություններ ունեցող նախարարությունները և մյուս կազմակերպությունները ունեն համապատասխան ստորաբաժանումներ կամ առանձին մասնագետներ, ովքեր կանոնակարգում և համակարգում են հաստատությունների գործունեությունը: Հանրապետության մասշտաբով այդ աշխատողների թիվը զգալի չափով գերազանցում է իրականում պահանջվող աշխատողների թվին, ինչը լրացուցիչ բյուջետային ծախսեր է պահանջում: 



	3.
	Տվյալ բնագավառում իրականացվող քաղաքականությունը

	
	       Նախնական մասնագիտական (արհեստագործական) և միջին մասնագիտական կրթության բնագավառի աշխատանքերի բարելավմանն ուղղված միջոցառումներն ընդլայնվում են և ներառում բոլոր ուսումնական հաստատությունները: Այդ նպատակով մշակվում են կարողություններին միտված պետական կրթական չափորոշիչներ, կազմվում ուսումնական պլաններ և մոդուլային ուսումնական ծրագրեր: Դրանք արդեն իսկ ներդրված են ուսումնական հաստատություններում: Բարելավման նպատակով իրականացվող աշխատանքների շարքում առանձնահատուկ տեղ է հատկացվում ուսումնական հաստատությունների աշխատակիցների նպատակային վերապատրաստումներին, ներդրվում են կառավարման նոր մոդելներ, ուսումնական հաստատությունները պետք է մշակեն իրենց աշխատանքային տարեկան բիզնես պլաններ, միջնաժամկետ զարգացման ծրագրեր: Տարբեր ենթակայությունների պարագայում այս աշխատանքների ընթացքը որոշակի չափով դանդաղում է, հաճախ էլ կարող են հակասական իրավիճակներ առաջանալ:       

	4.
	Կարգավորման նպատակը և բնույթը

	
	       Նշված հիմնախնդիրների առկայությունը պահանջում է համապատասխան լուծումներ, որի համար առաջին հերթին անհրաժեշտ է նախնական մասնագիտական (արհեստագործական) և միջին մասնագիտական բոլոր պետական ուսումնական հաստատությունները բերել մեկ ենթակայության`  որպես կրթության կառավարման պետական լիազորված մարմնի, ՀՀ կրթության և գիտության նախարարության ենթակայության:

	5.
	Նախագծի մշակման գործընթացում ներգրավված ինստիտուտները և անձիք

	
	     Հիմք ընդունելով 2011թ. հունվարի 26-ին Հայաստանի Հանրապետության վարչապետի մոտ կայացած նախնական մասնագիտական (արհեստագործական) և միջին մասնագիտական կրթության համակարգի ուսումնական հաստատությունների օպտիմալացման մասին խորհրդակցության թիվ 14.1/[60502]-11 արձանագրության 5-րդ կետի 1–ին ենթակետի բ) կետը` ՀՀ ԿԳ նախարարի 23.02.2011թ. թիվ 119-Ա/Ք հրամանով ստեղծվել է աշխատանքային խումբ, որի կազմում ընդգրկվել են ՀՀ առողջապահության, գյուղատնտեսության, մշակույթի, սպորտի և երիտասարդության հարցերի, էներգետիկայի և բնական պաշարների նախարարությունների, ՀՀ կառավարությանն առընթեր քաղաքացիական ավիացիայի գլխավոր վարչության, Երևանի քաղաքապետարանի ներկայացուցիչները: Աշխատանքային խմբի երաշխավորությունները ներառվել են ՆՄՄԿ ուսումնական հաստատությունների գերատեսչական ենթակայության փոփոխության միջնաժամկետ ռազմավարության ծրագրում:

	6.
	Ակնկալվող արդյունքը

	
	2011-2013 թվականների ընթացքում հանրապետության 39 նախնական և միջին մասնագիտական ուսումնական հաստատություններ կհանձնվեն ՀՀ կրթության և գիտության նախարարության ենթակայությանը` 3 փուլերով.

1. առաջին փուլով` 2011 թվականի ընթացքում 13 արհեստագործական ուսումնարաններ,  

2. երկրորդ փուլով` 2012 թվականի ընթացքում 13 միջին մասնագիտական ուսումնական հաստատություններ, 

3. երրորդ փուլով` 2013 թվականի ընթացքում ՀՀ առողջապահության նախարարության ենթակայությամբ գործող 11 միջին մասնագիտական ուսումնական հաստատություններ: 


ԱՄՓՈՓԱԹԵՐԹ
Հայաստանի Հանրապետության կառավարության արձանագրային որոշման նախագիծի վերաբերյալ շահագրգիռ մարմինների կողմից արված
դիտողությունների և առաջարկությունների մասին
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ էներգետիկայի և բնական պաշարների նախարարություն
21.04.2011թ.

թիվ 01/15/1457-11
	Դիտողություններ և առաջարկություններ չկան
	Ընդունված է: 
	Նախագծում փոփոխություններ չեն արվել:

	ՀՀ ֆինանսների նախարարություն
26.04.2011թ.

թիվ 1/4.3-2/77979-11
	Անհրաժեշտ է Նախագծի հավելված 1-ի “Իրավիճակի նկարագրությունը” բաժնի “82” թիվը փոխարինել “77”-ով, աղյուսակում նշված ՀՀ կրթության և գիտության նախարարության տողի “56”-ը` “51”-ով: 
	Ընդունված է:
	Կատարվել են համապատասխան փոփոխությունները: 

	ՀՀ ԿԱ քաղաքացիական ավիացիայի գլխավոր վարչություն
26.04.2011թ.

1.1/6.1/429-11
	Նախագծով առաջադրվող լուծումներն ընդունելի չեն ԱՈՒԿ-ի դեպքում, քանի որ ավիացիայի ոլորտի կադրերի պատրաստումը և վերապատրաստումը`  համաձայն Քաղաքացիական ավիացիայի միջազգային կազմակերպության (ԻԿԱՕ) պահանջների, պետք է ապահովվի համապատասխան սերտիֆիկացում անցած ընկերություններում: Ներկայումս ԱՈՒԿ-ը սերտիֆիկացումն անցել է և ԻԿԱՕ-ի <<Թռիչքային անձնակազմեր պատրաստող կազմակերպությունների հաստատման ուղեցույց>>-ի համաձայն պատրաստում և վերապատրաստում է ավիացիայի ոլորտի նեղ մասնագիտացում ունեցող որակյալ կադրեր: Վերջին տարիների փորձը ցույց է տալիս, որ քաղաքացիական ավիացիայի բնագավառի կադրերի պատրաստման և վերապատրաստման գործընթացը նման կառավարման ձևով ապահովում է արդյունավետության բարձր մակարդակ, իսկ պատրաստված կադրերի նկատմամբ պահանջարկը առկա է ինչպես Հայաստանի Հանրապետությունում, այնպես էլ արտերկրում:
Ելնելով վերոգրյալից, ինչպես նաև բնագավառի առանձնահատկություններից առաջարկվում է Նախագծի հավելված 1-ից հանել Գլխավոր վարչությանը, իսկ Հավելված     2-ից հանել <<ԱՈՒԿ>>-ին վերաբերող դրույթները:
	Ընդունված է:
	Կատարվել է համապատասխան փոփոխություն:

	ՀՀ մշակույթի նախարարություն
27.04.2011թ.

01/3.1/667-11
	1. Առաջարկվում է հանել նախագծի  2-րդ հավելվածի 24-րդ` <<Երևանի պարարվեստի պետական քոլեջ>>  կետը:

Առաջարկը հիմնավորվում է նրանով, որ Երևանի պարավեստի պետական քոլեջը հանդիսանոււմ է Ալ. Սպենդիարյանի անվան օպերայի և բալետի ակադեմիական թատրոնի բազային ուսումնական հաստատությունը և կարևոր նշանակություն ունի թատրոնը նոր կադրերով համալրման գործում: Քոլեջի սաները ընդգրկված են բալետային թատրոնի բոլոր ներկայացումներում, ինչը սերտ կապ է ապահովում ուսուցման և մասնագիտական աշխատանքի միջև, միաժամանակ հնարավորություն ընձեռելով անհրաժեշտ կադրային համալրում իրականացնել մեկ համակարգի ներսում: 

Քոլեջի գերատեսչական ենթակայության փոփոխությունը բացասաբար կանդրադառնա թատրոնի հետագա բնականոն ստեղծագործական գործունեության կազմակերպմանը:

2.Նախագծի 2-րդ հավելվածի 23-րդ կետի վերաբերյալ առաջարկություններ չկան:
	1.Ընդունված է:

2.Ընդունված է:

	1.Կատարված է համապատասխան փոփոխություն
2. Նախագծում փոփոխություններ չեն արվել:

	Երևանի քաղաքապետարան

26.04.2011թ.

01/12-10511Հ
	Դիտողություններ և առաջարկություններ չկան
	Ընդունված է:
	Նախագծում փոփոխություններ չեն արվել:

	ՀՀ գյուղատնտեսության նախարարություն

28.04.2011թ.
ՍԿ/05/2072-11


	Նախագծի  N 1 հավելվածի 3-րդ կետի վերաբերյալ առաջարկվում է. 

1. հստակեցնել 5-րդ կետի՝  << Ոլորտային գերատեսչությունների ենթակայությամբ գործող ուսումնական հաստատություններում պատվիրատու (գործատու) - սոցիալական ենթակառուցվածքներ - կրթության կազմակերպում ուղիղ և հակադարձ շղթայում տեղի են ունենում շահերի բախում>>  պարբերության շարադրանքը, 
2. խմբագրել 7-րդ կետը, քանի որ ուսումնական հաստատությունները ֆինանսավորվում են ուսանողների միջին տարեկան թվով, համապատասխան ծրագրերի բյուջետային  ծախսերի տնտեսագիտական դասակարգման  հոդվածներով: Իսկ կազմակերպությունների ֆինանսական գործունեությունը վերահսկվում է, 

3. 9-րդ կետում հաշվի առնել, որ ՀՀ գյուղատնտեսության նախարարությունը երբեք  չի խոչընդոտել ուսումնական հաստատությունների աշխատողների վերապատրաստման գործընթացին:
	1-3 առաջարկությունները ընդունված չեն:
	2011թ. հունվարի 26-ին Հայաստանի Հանրապետության վարչապետի մոտ կայացած նախնական մասնագիտական (արհեստագործական) և միջին մասնագիտական կրթության համակարգի ուսումնական հաստատությունների օպտիմալացման մասին խորհրդակցության թիվ 14.1/[60502]-11 արձանագրության 5-րդ կետի 1–ին ենթակետի բ) կետը` ՀՀ ԿԳ նախարարի 23.02.2011թ. թիվ 119-Ա/Ք հրամանով ստեղծվել է աշխատանքային խումբ, որի կազմում ընդգրկվել են ՀՀ առողջապահության, գյուղատնտեսության, մշակույթի, սպորտի և երիտասարդության հարցերի, էներգետիկայի և բնական պաշարների նախարարությունների, ՀՀ կառավարությանն առընթեր քաղաքացիական ավիացիայի գլխավոր վարչության, Երևանի քաղաքապետարանի ներկայացուցիչները: Աշխատանքային խումբը քննարկել է ՆՄՄԿ ուսումնական հաստատությունների ենթակայության հարցը և մշակվել են միջնաժամկետ ռազմավարական ծրագրի վերաբերյալ  երաշխավորություններ, որոնք ընդունվել են առանց որևէ առարկությունների:

	ՀՀ սպորտի և երիտասարդության հարցերի նախարարություն
28.04.2011թ.

1/05/384-11
	1. Քոլեջներում ներկայումս ուսումնամարզական գործընթաց են կազմակերպում շուրջ 70 որակյալ մասնագետներ, որոնցից 26-ն ունեն վաստակավոր մարզչի կոչում: Փոխելով քոլեջների ենթակայությունը` ենթադրվում է նաև այդ մասնագետների տեղափոխությունը այլ գերատեսչություն, ինչը պարզ պատճառներով բացասաբար կանդրադառնա մարզական հերթափոխի և ՀՀ հավաքական թիմերի պատրաստման գործի վրա:

2. Բացասաբար կանդրադառնա նաև քոլեջների նյութատեխնիկական բազայի հանձնումը այլ գերատեսչության: Օլիմպիական խաղերին, աշխարհի և Եվրոպայի առաջնություններին ՀՀ հավաքական թիմերի նախապատրաստման համար ՀՀ սպորտի և երիտասարդության հարցերի նախարարությունը և մարզական ֆեդերացիաները, հաշվի առնելով քոլեջներում առկա հարմարավետ պայմանները մարզումներ անցկացնելու, ինչպես նաև սննդի, գիշերելու, հանգստի և վերականգնողական միջոցառումներ անցկացնելու համար, քոլեջներում կազմակերպում են ուսումնամարզական հավաքներ և հանրապետական առաջնություններ: 

3.Նախագծի հավելված 1-ի «Հիմնախնդիրներ» բաժնի վերաբերյալ ներկայացնում ենք հետևյալը.

1. 5-րդ կետում նշված պատվիրատու (գործատու)–սոցիալական ենթակառուցվածքներ-կրթության կազմակերպում ուղիղ և հակադարձ շղթայում մասնավորապես ՀՀ սպորտի և երիտասարդության համակարգի քոլեջներում շահերի բախում չկա, ընդհակառակը՝ փոխադարձորեն լրացնում են միմյանց:

2.      6-րդ կետում նշված հիմնախնդիրը չի վերաբերում մարզական քոլեջներին:

3.    7-րդ կետի հիմնավորումը ընդունելի չէ, քանի որ Նախարարությունից քոլեջները ստանում են կոնկրետ նպատակային ծրագրային ֆինանսավորում, որը միջոցների փոշիացման տեղիք չի տալիս:

 4.   8-րդ կետի վերաբերյալ նշենք, որ Նախարարությունում առանձին մասնագետի հաստիք չկա, որը զբաղվի միայն քոլեջների գործունեության համակարգմամբ:

5.  9-րդ կետի վերաբերյալ նշենք, որ  կրթության և  ֆիզիկական կուլտուրայի և   սպորտի ոլորտների պետական կառավարման լիազորված մարմինները «Կրթության մասին» ՀՀ օրենքի 14-րդ հոդվածի դրույթների համաձայն երկար տարիներ արդյունավետ համագործակցում են և նշված պատճառներով կազմակերպության գերատեսչական ենթակայությունը մինչ օրս խնդիրներ չի առաջացրել:

Վերոնշյալ հիմնավորումներից ակնհայտ է, որ ՀՀ սպորտի և երիտասարդության հարցերի նախարարության ենթակայության Երևանի և Գյումրու օլիմպիական հերթափոխի պետական մարզական քոլեջների վարչական ենթակայությունը փոխելը բացասաբար կանդրադառնա հանրապետությունում մանկապատանեկան սպորտի հետագա զարգացման, մարզական հերթափոխի պատրաստման, ՀՀ հավաքական թիմերի համալրման, 2012 թվականի օլիմպիական խաղերին նախապատրաստվելու և մասնակցելու վրա: Աննպատակահարմար է համարվում ՀՀ սպորտի և երիտասարդության հարցերի նախարարության ենթակայության Երևանի և Գյումրու օլիմպիական հերթափոխի պետական մարզական քոլեջների վարչական ենթակայությունը փոխելու հարցը:
	1.Ընդունված չէ:
2.Ընդունված չէ:

3.Ընդունված չէ:
	1.Ուսումնական հաստատության  ենթակայության փոփոխությունը չի ենթադրում մասնագետների ենթակայության փոփոխություն:
2. Ուսումնական հաստատության  ենթակայության փոփոխությունը չի կարող ազդել մարզումների անցկացման և տարբեր ուսումնամարզական հավաքների կազմակերպմանը:

Նմանատիպ միջոցառումների կազմակերպման համար կարող են օգտագործվել ոչ միայն պետական, այլև ոչ պետական կազմակերպություններին պատկանող մարզադահլիճները և նյութատեխնիկական բազան:

3. 2011թ. հունվարի 26-ին Հայաստանի Հանրապետության վարչապետի մոտ կայացած նախնական մասնագիտական (արհեստագործական) և միջին մասնագիտական կրթության համակարգի ուսումնական հաստատությունների օպտիմալացման մասին խորհրդակցության թիվ 14.1/[60502]-11 արձանագրության 5-րդ կետի 1–ին ենթակետի բ) կետը` ՀՀ ԿԳ նախարարի 23.02.2011թ. թիվ 119-Ա/Ք հրամանով ստեղծվել է աշխատանքային խումբ, որի կազմում ընդգրկվել են ՀՀ առողջապահության, գյուղատնտեսության, մշակույթի, սպորտի և երիտասարդության հարցերի, էներգետիկայի և բնական պաշարների նախարարությունների, ՀՀ կառավարությանն առընթեր քաղաքացիական ավիացիայի գլխավոր վարչության, Երևանի քաղաքապետարանի ներկայացուցիչները: Աշխատանքային խումբը քննարկել է ՆՄՄԿ ուսումնական հաստատությունների ենթակայության հարցը և մշակվել են միջնաժամկետ ռազմավարական ծրագրի վերաբերյալ  երաշխավորություններ, որոնք ընդունվել են առանց որևէ առարկությունների:

	ՀՀ արդարադատության նախարարություն
12.05.2011թ.

01/2831-11
	1. Նախագծով հաստատվող Հավելված թիվ 1-ում և 2-ում անհրաժեշտ է ճիշտ նշել Հայաստանի Հանրապետության էներգետիկայի և բնական պաշարների նախարարության անվանումը, նկատի ունենալով «Հայաստանի Հանրապետության կառավարության կառուցվածքի մասին» Հայաստանի Հանրապետության օրենքի 1-ին հոդվածի 1-ին մասի 9-րդ կետի պահանջը:

2.   Նախագիծն անհրաժեշտ է համաձայնեցնել ՀՀ տարածքային կառավարման նախարարության, ՀՀ գյուղատնտեսության նախարարության, ՀՀ առողջապահության նախարարության և ՀՀ սպորտի և երիտասարդության հարցերի նախարարության հետ: 
	1.Ընդունված է:
2.Ընդունված է:


	1. Կատարվել են համապատասխան փոփոխությունները:
2. Կատարված է

	ՀՀ առողջապահության նախարարություն

16.05.2011թ.

ՀՔ/05.1/4071-11
	Նախագծի «Ընթացիկ իրավիճակը և խնդիրները» բաժնի առաջին կետը որպես համոզիչ հիմնավորում չի ընկալվում: Նույն բաժնի կետ 2-ը ընկալելի է վերապահումներով, քանի որ յուրաքանչյուր ոլորտ, այդ թվում և բժշկականը` ի դեմս   առողջապահության նախարարության իրեն   վերապահված իրավասության շրջանակներում ինքն է մշակում և պարբերաբար վերանայում ու հաստատում բժշկական և դեղագործական հիմնական, առավելապես նեղ մասագիտությունների անվանացանկերը, ելնելով ոլորտում առաջացած մասնագիտական խնդիրներից: 

Միջին բժշկական և դեղագործական մասնագիտական կրթությունը հիմնականում  իրականացվում է  ՀՀ  առողջապահության համակարգի կլինիկական բազաներում և  կլինիկաների ու ուսումնական հաստատությունների տարբեր գերատեսչական պատկանելիության հանգամանքը չի նպաստի համակցված գործողությունների իրականացմանը, առաջացնելով մի շարք կազմակերպաիրավական, ինչպես նաև  «կլինիկա-ուսումնական հաստատություն» փոխհարաբերակցության հետ կապված ֆինանսավորման   խնդիրներ: 

Միջին մասնագիտական ուսումնական հաստատությունների գործունեության նկատմամբ անհրաժեշտ պատշաճ վերահսկողության իրականացումը հնարավոր է մասնագիտական ուսումնական հաստատությունների` առողջապահության ոլորտում լիազոր մարմնի անմիջական ենթակայության ներքո գործելու դեպքում: Մեր խորին համոզմամբ միայն առողջապահության նախարարությունը միջին բժշկական ուսումնական հաստատություններ անմիջական կապի և փոխգործակցության դեպքում է հնարավոր ապահովել անհրաժեշտ հմտությունների տիրապետող բժշկական և դեղագործական կադրերի պատրաստումը:        


	Ընդունված չէ :
	Հանրապետությունում գործող քոլեջներում` անկախ ենթակայությունից,  իրականացվում են միջին մասնագիտական կրթական ծրագրեր` միասնական պետա-կան կրթական չափորո-շիչներին համապատասխան:

Ինչ վերաբերվում է նեղ մասնագիտական ծրագրերի ուսուցմանն ու վերապատ-րաստմանը, ինչպես նաև պատշաճ վերահսկողության իրականացմանը, ապա դրանք հետագայում ևս կիրականացվեն  ՀՀ  առողջապահության նախարարության հետ սերտ համագործակցությամբ:

	ՀՀ տարածքային կառավարման նախարարություն

18.05.2011թ.

01/15/3070-11

1. Արագածոտնի մարզպետարան

2. Արարատի մարզպետարան

3. Արմավիրի մարզպետարան

4. Գեղարքունիքի մարզպետարան

5. Կոտայքի մարզպետարան

6. Լոռու մարզպետարան

7. Շիրակի մարզպետարան

8. Սյունիքի մարզպետարան

9. Տավուշի մարզպետարան

10. Վայոց Ձորի
մարզպետարան


	1. Մարզային ենթակայության նախնական մասնագիտական (արհեստագործական) ուսումնական հաստատությունների  կառավարման, ուսումնական, կադրերի պահանջարկի հետ կապված  խնդիրները  ավելի նպատակահարմար է լուծել մարզպետարանների միջոցով: Հաշվի առնելով  այս հանգամանքը`  նպատակահարմար  ենք համարում մարզերում գործող նախնական մասնագիտական (արհեստագործական)  ուսումնական հաստատությունները  թողնել որպես  մարզային ենթակայության ուսումնական հաստատություններ:

2.Դիտողություններ և առաջարկություններ չկան

3.Առաջարկվում է Էջմիածնի արհեստագործական ուսումնարանը թողնել մարզային ենթակայության, քանի որ` 

· տարածաշրջանում այն միակ արհեստագործական ուղղվածության ուսումնական հաստատությունն է և ապահովում է մատչելի կրթություն սոցիալապես առավել խոցելի խավի երեխաների համար,

· մարզպետարանի ենթակայությամբ ուսումնարանը առավել արդյունավետ է համագործակցում մարզի հանրակրթական ուսումնական հասատատությունների հետ, իրականացնում է  ուսումնական պլաններ և մոդուլային ուսումնական ծրագրեր,

· մարզին անհրաժեշտ նախամասնագիտական կրթությւամբ կադրեր ապահովելու առումով մարզը հնարավորություն ունի պետական պատվերի շրջանակում պլանավորել նախամասնագիտական կրթությամբ  կադրերի պահանջը, որը բացառում է շահերի բախումը պատվիրատու (գործատու) - սոցիալական ենթակառուց-վածքներ - կրթության կազմակերպում ուղիղ և հակադարձ շղթայում, 

· Էջմիածնի արհեստագործական ուսումնարանը գործում է մարզպետարանի ենթակայությամբ և ենթակառուցվածքներում լրացուցիչ մասնագետի անհրաժեշտություն չի առաջացել, հետևաբար  լրացուցիչ ֆինանսական միջոցներ տրամադրելու պատճառ չկա:

4. <<ՀՀ Գեղարքունիքի մարզի Սևանի  արհեստագործական ուսումնարան>> պետական ոչ առևտրային կազմակերպությունը թողնել մարզային ենթակայության, որովհետև այն մշտապես գտնվել է մարզպետարանի ուշադրության կենտրոնում, առկա խնդիրներին տրվել են օպերատիվ լուծումներ, իսկ կազմակերպության գործունեության նկատմամբ վերահսկողությունն իրականացվել է օրենսդրությամբ սահմանված կարգով:

5.Դիտողություններ և առաջարկություններ չկան

6. Դիտողություններ և առաջարկություններ չկան

7. Դիտողություններ և առաջարկություններ չկան

8. Դիտողություններ և առաջարկություններ չկան

9. Բերդի  արհեստագործական  ուսումնարանի  ենթակայության  փոփոխությունը  համարում  են  աննպատակահարմար,  գտնելով,  որ  այն  կարող  է  լավագույնս  ապահովել  տարածաշրջանի  պահանջները`  գործելով  մարզպետարանի  ենթակայությամբ:

10. Դիտողություններ և առաջարկություններ չկան
	1. Ընդունված չէ:

2. Ընդունված է:

3. Ընդունված չէ:

4. Ընդունված չէ:

5. Ընդունված է:

6. Ընդունված է:

7. Ընդունված է:

8. Ընդունված է:

9. Ընդունված չէ:

10. Ընդունված է:
	1. Նպատակահարմարության հարցը հիմնավորված չէ:

2. Նախագծում փոփոխություններ չեն արվել:

3. Առաջադրված հարցերը կարող են հաջողությամբ լուծվել նաև ՀՀ կրթության և գիտության նախարարության ենթակայության դեպքում:

4. Առաջարկության հիմնավորումը բավարար չէ:

5. Նախագծում փոփոխություններ չեն արվել:

6. Նախագծում փոփոխություններ չեն արվել:

7. Նախագծում փոփոխություններ չեն արվել:

8. Նախագծում փոփոխություններ չեն արվել:

9. Նպատակահարմարու-

թյունը հիմնավորված չէ:

10. Նախագծում փոփոխություններ չեն արվել:

